
Rezime/Abstract

Ovaj rad predstavlja istraživanje sa ciljem utvrđivanja stavova i motoričkih znanja studenata Fakulteta za tjelesni odgoj i
sport Univerziteta u Tuzli u ritmičkoj gimnastici, kao i razlika u odnosu na spol i godinu studija.Varijable za procjenu općeg
znanja i stavova sačinjavale su anketu od 14 pitanja. Za procjenu motoričkih znanja ritmičke gimnastike korišteno je 13
varijabli, zastupljenih u nastavnim planom i programom Tjelesnog i zdravstvenog odgoja za osnovne i srednje škole na
Tuzlanskom Kantonu. Istraživanjem su potvrđene sve teorijske pretpostavke, kako generalna hipoteza tako i posebne
(radne) hipoteze. Rezultati pokazuju statistički značajne razlike u stavovima i motoričkom znanju studenata u odnosu na
godinu studija u korist III godine, koja najuspješnije izvodi elemente ritmičke gimnastike. Studenti svojim dužim boravkom
na fakultetu prateći nastavu predviđenu studijskim programom imaju više mogućnosti informisanja te pokazuju uspješnije i
više teorijskog znanja u ritmičkoj gimnastici. Očekivane statistički značajne razlike u stavovima i motoričkom znanju
studenata u ritmičkoj gimnastici u odnosu na spol takođe su potvrđene u korist ženskog spola. Djevojke su svjesnije
problema koji se susreću u realizaciji programa prethodnog obrazovanja, kao i uspješnije u nekim varijablama za procjenu
motoričkih znanja ritmičke gimnastike. Analizom rezultata općeg i takmičarskog poznavanja ritmičke gimnastike kod
studenata u odnosu na spol nisu utvrđene statistički značajne razlike. Podjednako negativno teorijsko iskustvo studenata
rezultat je očigledno obrazovanja u mješovitim odjeljenjima. Sagledavajući dobijene rezultate istraživanja zaključuje se da
je utvrđeno ritmičko gimnastičko predznanje studenata specijaliziranog kineziološkog profila zabrinjavajuće. Rezultati i
podaci dobijeni ovim istraživanjem definitivno pozivaju na veći angažman svih onih koji su odgovorni za transfer znanja i
pozitivnih razvojnih efekata mladih naraštaja. Ključne riječi: stavovi, motoričko znanje, ritmička gimnastika, studenti

